
COVID-19 hemi wan sik we i kam aot long wan niu Coronavirus.
Oli no faenem sik ia long human bifo.

Long fulap kes, COVID-19 hemi kosem ol smol simtoms olsem nus i ron, 
trot i soa, kof mo fiva. Sik i save kam moa strong long sam man mo save 
mekem oli blong no save pulum gud win.

Taem we wan man we i kasem COVID-19 hemi kof o snis, ol smol 
droplet oli rilis mo spos yu stap klosap tumas, bae yu kasem vaeras 
ia i go insaed long lang blong yu taem yu pulem win. COVID-19 hemi 
spred isi nomo tru long ol klosap kontak.

Everiwan i stap long risk long sik ia mo ol olfala mo ol man we 
oli gat narafala sik olsem sik suka, sik blong hat, oli save stap 
long hae risk blong sik bigwan.

Naoia i no gat meresin blong COVID-19. Be yu save tritim fulap simtoms.


